
ᑕᐃᑉᓱᒪᓂᑲᓪᓚᒻᒪᕆᐊᓗᒃ, ᐅᓐᓄᒃᑕᖃᓚᐅᖖᒋᒻᒪᑦ ᐊᒻᒪᓗ ᐅᑉᓗᖅᑕᖃᓚᐅᖖᒋᖦᖢᓂ, ᐊᒻᒪᓗ  
ᐅᖃᕈᓰᑦ ᓂᑉᓕᖅᑕᐅᔪᑦ ᓴᖅᑭᑎᔾᔪᑕᐅᕙᓚᐅᖅᓯᒪᓪᓗᑎᒃ ᓱᓇᑐᐃᓐᓇᓂᒃ. ᐅᑲᓕᖅ ᐊᒻᒪᓗ ᑎᕆᒐᓂᐊᖅ  
ᑲᑎᑦᓴᕌᖓᑎᒃ ᐊᒻᒪᓗ ᓂᑉᓕᕈᓯᖃᖅᐸᒃᖢᑎᒃ ᖃᐅᒻᒪᖁᔨᑉᓗᑎᒃ ᐊᒻᒪᓗ ᑖᖅᓯᖁᔨᑉᓗᑎᒃ, 
ᐅᖃᖅᑕᖏᑦ ᓴᖖᒋᔪᒻᒪᕆᐊᓘᓂᖏᑕ ᐱᔾᔪᑎᒋᑉᓗᒋᑦ ᓯᓚᕐᔪᐊᕐᒥᒃ ᐊᓯᔾᔩᔾᔪᑎᐅᓯᒪᓕᓚᐅᕐᒪᑎᒃ. 

ᐅᓂᑉᑳᖅᑐᐊᖅᑎᒥᑦ ᐅᓂᒃᑳᖅᑐᐊᒐᐅᑉᓗᓂ ᐅᓂᑉᑳᖅᑐᐊᖅᑎᒧᑦ ᑐᓂᐅᖅᑲᒐᐅᕙᓪᓕᐊᓯᒪᔪᖅ 
ᑖᒻᓇ ᐅᓂᑉᑳᖅᑐᐊᑐᖃᖅ ᑕᑯᒃᓴᕈᖅᑎᑦᓯᓯᒪᕗᖅ ᐊᑕᕝᕕᒋᑐᕋᐅᓕᖅᓯᒪᓂᐅᔪᓄᑦ ᓯᕗᓪᓕᕐᒥᒃ 
ᐅᓂᑉᑳᖅᑐᐊᕆᔭᐅᓯᒪᔪᑐᖃᓄᑦ ᐊᒻᒪᓗ ᐱᐅᓯᑐᖃᕐᒥ ᐆᒪᔪᖁᑎᓄᑦ ᐅᓂᑉᑳᖅᑐᐊᖑᕙᒃᑐᓄᑦ,  
ᒥᑭᔪᑦ ᐅᖃᓕᒫᖅᑐᑦ ᑐᑭᓯᐊᓕᕈᑎᒋᔫᓪᓗᐊᖅᖢᓂᒋᑦ ᐃᓄᐃᑦ ᐅᓂᑉᑳᖅᑐᐊᑐᖃᕆᕙᒃᑕᖏᓄᑦ. 

ᑎᑎᕋᖅᑐᖅ ᐹᓚ ᐃᑰᑕᖅ ᕋᒻᐴᓪᑦ
ᑎᑎᕋᐅᔭᖅᑐᖅ ᓕᐊᓂ ᓕᔅᓯᐊᓐᑯ

ᕋᒻᐴ
ᓪᑦ • ᓕ

ᔅᓯᐊ
ᓐᑯ

ᐃᓕᓐᓂᐊᖅᑎᑦᑎᔨᓄᑦ
ᐱᓕᕆᔾᔪᑎᒃᓴᖅ



ᐅᓪᓗᖅ ᐅᓐᓄᐊᕐᓗ 
ᐱᒋᐊᕐᓂᕕᓂᖓ   
ᐅᖃᓕᒫᒐᐅᑉ ᒥᒃᓵᓄᑦ
ᐅᑭᐅᖅᑕᖅᑐᕐᒥᐅᑕᖅ ᑎᕆᒐᓂᐊᖅ ᑖᖅᑐᒥ ᐱᐅᒃᓴᑦᑎᐊᖅᑐᖅ. ᐅᑭᐅᖅᑕᖅᑐᕐᒥᐅᑕᖅ 
ᐅᑲᓕᖅ ᖃᐅᒪᒥᒃ ᐱᐅᒃᓴᑦᑎᐊᖅᑐᖅ. ᑎᕆᒐᓂᐊᖅ ᐅᑲᓕᕐᓗ ᐊᑐᓂ ᐱᐅᒋᔭᕐᒥᓂᒃ ᐊᑐᕈᒪᔫᒃ 
ᓂᕿᒃᓴᖅᓯᐅᕈᓐᓇᑦᑎᐊᕐᓂᐊᕋᒥᒃ. ᑎᕆᒐᓂᐊᖅ ᐅᑲᓕᕐᓗ ᐊᖏᖃᑎᒌᒋᐊᖃᖅᑑᒃ ᑕᒪᕐᒥᒃ 
ᓂᕆᔪᓐᓇᑦᑎᐊᕐᓂᐊᕈᑎᒃ!  

ᑎᑎᕋᖅᑎᐅᑉ ᒥᒃᓵᓄᑦ
ᐹᓪ ᐃᑰᑕᖅ ᕌᒻᐴᓪᑦ ᖃᒪᓂ’ᑐᐊᕐᒥᐅᑕᐅᔪᖅ, ᓄᓇᕗᒻᒥ. ᑲᓐᑰᑎᐊ ᓯᓚᑦᑐᖅᓴᕐᕕᒡᔪᐊᕐᒥ 
ᐃᓕᓐᓂᐊᖅᓯᒪᔪᖅ ᒪᓐᑐᕆᐊᒥ. ᐱᕈᖅᓴᓪᓗᓂ ᐊᓈᓇᑦᑎᐊᖓᑕ ᐃᓕᓐᓂᐊᖅᓯᒪᖁᓚᐅᖅᑕᖓ 
ᖃᐅᔨᒪᒐᒥ ᐃᓕᓐᓂᐊᖅᓯᒪᓗᓂ ᑭᓯᐊᓂ ᒫᓐᓇ ᐊᔪᕐᓇᙱᑦᑑᓕᕐᓂᖓᓂᒃ. ᐃᓕᓐᓂᐊᕐᕕᐊᓗᖕᒥ 
ᐊᓂᒍᐃᒐᒥ, ᐹᓚ ᐃᓕᓐᓂᐊᕆᐊᓚᐅᖅᑐ ᓄᓇᕗᑦ ᓯᕗᓂᒃᓴᕗᒻᒥ, ᐋᑐᕚᒥ. 
ᐃᓕᓐᓂᐊᑦᑎᐊᓚᐅᖅᑐᖅ ᐃᓄᐃᑦ ᐊᑐᖅᓯᒪᔭᖏᓐᓂᒃ ᐱᖅᑯᓯᖏᓐᓂᒡᓗ. ᖃᐅᔨᒐᒥ ᐱᖅᑯᓯᑦ 
ᐱᒻᒪᕆᐅᓂᖏᓐᓂᒃ ᐃᓕᑦᑐᓐᓇᖅᑕᓕᒫᒥᓂᒃ ᐃᓕᓐᓂᐊᕋᓱᓕᓚᐅᖅᑐᖅ. ᐊᖏᕐᕋᒧᑦ ᐊᕐᕌᒍᓕᒫᖅ 
ᐅᑎᖅᓯᒪᓚᐅᖅᑐᖅ ᒥᖅᓱᕆᐅᖅᓴᖅᖢᓂ, ᐃᓄᑐᖃᕐᓂᒃ ᐅᖃᖃᑎᖃᖅᐸᒃᖢᓂ, ᐱᖅᑯᓯᕐᒥᓂᒡᓗ 
ᑐᑭᓯᑦᑎᐊᕐᓂᖅᓴᐅᓕᖅᖢᓂ.

ᑎᑎᖅᑐᒐᖅᑎᐅᑉ ᒥᒃᓵᓄᑦ
ᓚᓂ ᓕᔅᓯᐊᓐᑯ ᓄᑲᑉᐱᐊᖑᙱᑦᑐᖅ. ᑎᑎᖅᑐᒐᖅᑎᐅᔪᖅ, ᓴᓇᙳᐊᖅᑎᐅᔪᖅ, 
ᕿᒥᕐᕈᐊᒐᒃᓴᓕᐅᖅᑎᐅᔪᖅ ᑕᐃᒪᙵᓕᒫᕐᓗ ᓇᐹᖅᑐᙳᐊᕐᒥᒃ ᑎᑎᕋᐅᔭᕈᓐᓇᖅᖢᓂ. ᔫᑯᕋᐃᓂᐊᒥ 
ᐃᓅᓚᐅᖅᓯᒪᓪᓗᓂ ᑲᓇᑕᒥ ᐱᕈᖅᓴᖅᓯᒪᔪᖅ, ᖁᕕᐊᒋᔭᓕᒃ ᐅᓂᒃᑳᖃᑦᑕᕆᐊᒃᓴᖅ ᐃᓄᐃᑦ 
ᐃᖅᑲᐅᒪᔭᖏᓐᓂᒃ, ᐅᓪᓛᒃᑯᑦ ᓂᐸᐃᑦᑐᒥᒃ ᐅᐃᒪᓇᙱᑦᑐᒥ. ᐱᓕᕆᖃᑎᖃᖃᑦᑕᖅᓯᒪᔪᖅ 
ᓕᐊᓂ ᓕᐊᑐᒥᒃ, ᐸᐅᕐ ᐃᖃᐃᓕᓴᕐᕕᒃ, ᐊᓪᐴᑕ ᕕᐊᓐᑐ ᕉᐱᑳᓐ ᐊᒥᓱᓕᐅᖅᑎᒃᑯᓐᓂᓪᓗ, 
ᑐᕌᓐᑐᒥᐅᑕᐅᓪᓗᓂ ᐋᓐᑎᐅᕆᐅᒥ.

ᐅᖃᐅᓯᒃᓴᖅ ᐃᓕᓴᐃᔨᓄᑦ
ᑖᓐᓇ ᐃᓕᓴᐃᔨᓄᑦ ᐊᑐᖅᑕᐅᔪᒃᓴᖅ ᑎᑎᕋᖅᑕᐅᓯᒪᔪᖅ ᐃᓕᓐᓂᐊᓕᓵᖅᑐᓂᑦ ᖁᒡᕙᓯᖕᓂᓕᖕᓄᑦ 3-ᒧᑦ 
ᑐᕌᖓᓪᓗᑎᒃ. ᐊᑐᖁᔭᐅᓯᒪᔪᑦ ᐅᖃᒪᔭᐅᑎᒃᓴᓄᑦ ᐊᐱᖅᑯᑎᑦ ᐱᓕᕆᐊᒃᓴᓪᓗ ᐋᖅᑭᒋᐊᖅᑕᐅᔪᓐᓇᖅᑐᑦ 
ᑕᒪᐃᓐᓄᑦ ᐃᓕᓐᓂᐊᕐᕕᖕᓄᑦ ᐃᓕᓐᓂᐊᖅᑎᑦ ᐃᓕᓯᒪᓂᖏᑦ ᒪᓕᒡᓗᒋᑦ.

ᐃᓕᓴᐃᔨᑦ ᑖᔅᓱᒥᖓ ᐊᑐᕈᓐᓇᖅᑐᑦ ᐅᑯᓂᖓ ᐃᓕᓐᓂᐊᖅᑎᑦᑎᔾᔪᑎᖃᕐᓂᐊᕐᓗᑎᒃ:
•	 ᐅᓂᒃᑳᖅᑐᐊᑦ ᐅᓂᒃᑳᓪᓗ
•	 ᓯᕿᓂᑉ ᑕᖅᑭᐅᓪᓗ ᖃᓄᐃᑉᐸᓪᓕᐊᕙᖕᓂᖏᒃ
•	 ᐅᑭᐅᖅᑕᖅᑐᒥ ᐆᒪᔪᑦ
•	 ᐃᓄᒃᑐᑦ ᐅᖃᐅᓯᖅ
•	 ᓯᓚ ᐊᓯᔾᔨᖅᐸᓪᓕᐊᕙᖕᓂᖓ 

ᐅᖃᓕᒫᓚᐅᖏᓂᕐᓂᑦ ᐅᖃᓪᓚᐅᑎᒋᓂᐊᕐᓗᒋᑦ 
ᐊᐱᖅᑯᑎᒃᓴᑦ

•	 ᐅᖃᓕᒫᒐᑉ ᖄᖓᓂ ᑭᓱᒥᒃ ᑕᑯᕕᑦ?
•	 ᑖᒃᑯᐊᒃ ᐆᒪᔫᒃ ᐅᓂᒃᑳᕆᔭᐅᓪᓗᐊᑕᕐᓂᐊᕋᓱᒋᕕᒋᒃ? ᐅᑲᓕᖅ ᑎᕆᒐᓂᐊᕐᓗ 

ᐱᖃᓐᓇᕇᒐᓱᒋᕕᒋᒃ? ᓱᒻᒪᑦ?
•	 ᖃᓄᖅ ᐊᔾᔨᒌᙱᓚᒃ ᐅᓪᓗᖅ ᐅᓐᓄᐊᕐᓗ?
•	 ᐊᓯᖏᓐᓂᒃ ᐅᓂᒃᑳᕐᓂᒃ ᑐᓴᖅᓯᒪᕕᑦ ᖃᓄᖅ ᐅᓪᓗᖅ ᐅᓐᓄᐊᕐᓗ ᐱᙳᕐᓂᕐᒪᖔᑎᒃ?
•	 ᑖᓐᓇ ᐅᓂᒃᑳᖅ ᑭᓱᒥᒃ ᐊᑲᐃᓪᓕᐅᕈᑎᖃᕐᓂᐊᖅᓱᒋᕕᐅᒃ? 

ᐅᖃᓕᒫᕌᓂᒃᓯᒪᓕᖅᐸᑕ ᐅᖃᓪᓚᐅᑎᒃᓴᓄᑦ 
ᐊᐱᖅᑯᑎᑦ 
ᐅᑯᐊ ᐊᐱᖅᑯᑎᑦ ᐅᖃᒪᔭᐅᑎᓪᓗ ᐊᑐᒐᒃᓴᐅᔪᑦ ᐅᖃᓕᒫᕐᓂᕐᓂ, ᐅᖃᓕᒫᕌᓂᒃᑯᕕᐅᒡᓗ ᐅᓪᓗᖅ 
ᐅᓐᓄᐊᕐᓗ ᐱᒋᐊᕐᓂᕕᓂᖓ. ᐃᓕᓐᓂᐊᖅᑎᑦ ᐃᓱᒪᒋᔭᒥᖕᓂᒃ ᐅᖃᕈᓐᓇᖅᑎᓐᓂᐊᖅᐸᑎ, 
ᐊᑐᖅᓯᒪᔭᕐᒥᖕᓂᒃ ᐅᓂᒃᑳᕈᓐᓇᕐᓗᑎᒃ, ᐊᐱᖅᓱᕈᓐᓇᕐᓗᑎᒃ, ᐅᒡᕙᓘᓐᓃᑦ ᐅᖃᓕᒫᖅᑕᒥᖕᓂᑦ 
ᐅᔾᔨᕆᔭᒥᖕᓂᒃ ᐅᖃᐅᓯᖃᕈᓐᓇᕐᓗᑎᒃ.

•	 ᒪᒃᐱᒐᖅ 5: ᑖᖅᑐᒥ ᖃᐅᒪᔪᒥᓪᓘᓐᓃᑦ ᐱᐅᒋᓂᖅᓴᕆᕕᐅᒃ? ᖃᓄᐃᒻᒪᑦ? 
ᖃᓄᐃᓕᐅᕈᓐᓇᖅᐱᑦ ᑖᖅᑐᒥ? ᖃᓄᐃᓕᐅᕈᓐᓇᖅᐱᑦ ᖃᐅᒪᔪᒥ?

•	 ᒪᒃᐱᒐᖅ 5: ᑭᓱᒃᑲᓐᓂᕐᓂᒃ ᐆᒪᔪᕋᓛᓂᒃ ᑎᕆᒐᓂᐊᖅ ᓂᕆᕙᒐᓱᒋᕕᐅᒃ?
•	 ᒪᒃᐱᒐᖅ 9: ᐅᑲᓕᖅ ᐊᒻᒪ ᑎᕆ ᐊᔾᔨᒌᙱᑦᑐᓃᑦᑕᕆᐊᓖᒃ 

ᐊᖑᓇᓱᒍᓐᓇᑦᑎᐊᕐᓂᐊᕈᑎᒃ. ᖃᓄᐃᓐᓂᐊᕋᓱᒋᕕᐅᒃ? 
•	 ᒪᒃᐱᒐᖅ 13: ᖃᓄᖅ ᐃᓄᐃᑦ ᐃᓱᒪᓇᓱᒋᕕᒋᑦ ᐅᓪᓗᐃᑦ ᐅᓐᓄᐊᓪᓗ 

ᐊᓯᔾᔨᑲᐅᖅᑐᖃᑦᑕᖅᑎᓪᓗᒋᑦ?
•	 ᒪᒃᐱᒐᖅ 15: ᐅᖃᐅᑎᙵ ᐊᓯᖏᓐᓂᒃ ᐆᒪᔪᕐᓂᒃ ᑎᓯᖃᖅᐸᒃᑐᓂᒃ ᓯᓂᒃᐸᒃᑐᓂᒡᓘᓐᓃᑦ 

ᑎᓯᓂ.
•	 ᒪᒃᐱᒐᖅ 17: ᖃᓄᐃᒻᒪᑦ ᐅᑲᓕᖅ ᐃᓄᖕᓂᒃ ᐃᑲᔪᕈᒪᓇᓱᒋᕕᐅᒃ?
•	 ᒪᒃᐱᒐᖅ 21: ᑎᕆ ᐅᑲᓕᕐᓗ ᓂᑭᑦᑖᕈᓐᓇᕐᓂᐊᕋᓱᒋᕕᒋᒃ?
•	 ᑎᕆ ᐅᖃᓕᕐᓗ ᐱᖃᓐᓇᕇᓕᕐᓂᐊᕋᓱᒋᕕᒋᒃ?
•	 ᐅᖃᓕᒫᒐᐅᑉ ᑭᖑᓪᓕᖓᓂᒃ ᑎᑎᕋᕆᑦ. ᖃᓄᐃᑦᑐᖃᕐᓂᐊᓕᖅᐸ? ᑭᓱᓂᒃ ᑲᒪᓇᖅᑐᓂᒃ 

ᐅᖃᐅᓯᕐᓂᒃ ᑎᕆᒃᑯᒃ ᐅᑲᓕᒃᑯᒃ ᐊᑐᒃᑲᓐᓂᕈᓐᓇᖅᐸᒃ?

3



inhabitmedia.com

•	 ᐊᓕᐊᓇᐃᒋᕕᐅᒃ ᑖᓐᓇ ᐅᖃᓕᒫᒐᖅ? ᑭᓱ ᐱᐅᒋᖅᑲᐅᕕᐅᒃ? ᑭᓱ 
ᐱᐅᒋᖅᑲᐅᙱᑉᐱᐅᒃ?

•	 ᐅᓂᒃᑳᕐᒥ ᑭᓱ ᐱᒻᒪᕆᐅᓂᖅᐸᐅᓇᓱᒋᕕᐅᒃ?
•	 ᖃᓄᐃᒻᒪᒃᑭᐊᖅ ᑎᑎᕋᖅᑎᐅᔪᖅ ᑖᔅᓱᒥᖓ ᐅᓂᒃᑳᕈᒪᓚᐅᕋᓱᒋᕕᐅᒃ? 

ᐱᓕᕆᐊᒃᓴᒃᑲᓐᓃᑦ
ᑖᒃᑯᑎᒍᑦ ᐱᓕᕆᐊᒃᓴᑎᒍᑦ ᐃᓕᓐᓂᐊᖅᑎᑦ ᐅᓂᒃᑳᕐᒥᒃ ᑐᑭᓯᑦᑎᐊᒃᑲᓐᓂᕈᓐᓇᖅᑐᑦ. 
ᐊᑐᖁᔭᐅᓯᒪᔪᑦ ᐋᖅᑭᒋᐊᖅᐸᒡᓗᒋᑦ ᐃᓕᓐᓂᐊᖅᑎᑦ ᐱᔪᓐᓇᕐᓂᖏᑦ ᒪᓕᒡᓗᒋᑦ.

ᐅᖃᐅᓯᖅᑕᑦ 
ᐊᒥᓱᒻᒪᕆᐊᓗᖕᓂᒃ ᐅᖃᐅᓯᑦᑎᐊᕚᓗᖕᓂᒃ ᐅᓂᒃᑳᕐᒥ ᐊᑐᖅᑐᑦ! ᐅᑯᐊ ᐅᖃᐅᓯᑦ ᓇᓂᒋᐊᒃᑭᑦ 
ᐅᓂᒃᑳᕐᒥ. ᐅᖃᓕᒫᖅᑕᐃᓐᓇᕆᕙᓪᓗᒋᑦ ᐅᖃᐅᓯᖅ ᓇᓂᒍᖕᓂ. ᐸᐃᑉᐹᕐᒧᑦ, ᐊᓯᐊᓂᒃ 
ᐅᖃᐅᓯᕐᒥᒃ ᐊᑐᖅᑕᐅᔪᓐᓇᖅᑐᒥᒃ ᑎᑎᕋᕐᓗᑎᑦ (ᑐᑭᖃᖃᑎᒌᑦ), ᐅᒡᕙᓘᓐᓃᑦ ᓇᐃᑦᑐᒥᒃ  
ᑐᑭᖓᓂᒃ ᑎᑎᕋᕐᓗᑎᑦ. 
*ᒪᒃᐱᒐᑦ ᓈᓴᐅᑎᖏᓐᓂᒃ ᓇᓗᓇᐃᖅᓯᒡᕕᒋᔪᓐᓇᖅᑕᑎᑦ ᐅᒡᕙᓘᓐᓃᑦ ᓇᖕᒥᓂᖅ ᕿᓂᖅᑎᓪᓗᒋᑦ 
ᐅᖃᐅᓯᖅᑕᓂᒃ.

•	 ᐅᓐᓄᐊᖅᓯᐅᑦ (ᒪᒃᐱᒐᖅ 2)
•	 ᓱᕐᕋᙱᑦᑐᖅ (ᒪᒃᐱᒐᖅ 5)
•	 ᐱᐅᒃᓴᓛᖑᓪᓗᓂ (ᒪᒃᐱᒐᖅ 8)
•	 ᐱᑕᖃᖅᑐᖅ (ᒪᒃᐱᒐᖅ 8)
•	 ᐆᒻᒪᔾᔭᒃᑐᖅ (ᒪᒃᐱᒐᖅ 10)
•	 ᐃᔨᖅᑐᐊᑦ (ᒪᒃᐱᒐᖅ 13)
•	 ᐊᖅᐸᔪᒃᑐᖅ (ᒪᒃᐱᒐᖅ 20)
•	 ᑭᖑᒡᕕᖅᑕᐅᔪᖅ (ᒪᒃᐱᒐᖅ 29) 

ᐅᖃᒪᖃᑎᒌᒡᕕᒃ
ᓇᑎᕐᒥ ᐃᒃᓯᕙᐅᑕᓂᓪᓘᓐᓃᑦ ᑲᑎᙵᓗᑎᒃ ᐃᒃᓯᕚᕐᓗᑎᒃ. ᐅᖃᓪᓚᒃᑐᑉ ᑎᒍᒥᐊᒐᒃᓴᖓ 
ᑐᓂᕙᒡᓗᒍ ᐃᓕᓐᓂᐊᖅᑎᑦ ᓂᑭᑦᑖᕐᓗᑎᒃ ᐊᐱᖅᓱᕈᓐᓇᕐᓂᐊᕐᒪᑕ  
ᐅᓂᒃᑳᑉ ᒥᒃᓵᓄᑦ. ᐅᑯᐊ ᑕᒡᕙ ᐊᐱᖅᑯᑕᐅᔪᓐᓇᖅᑐᑦ:

•	 ᑎᕆ ᐅᖃᓕᕐᓗ ᓂᑭᑦᑖᕐᓗᑎᒃ ᐅᓪᓗᖃᖅᐸᒡᓗᑎᒃ  
ᐅᓐᓄᐊᖃᖅᐸᒡᓗᑎᒡᓗ. ᐅᖃᐅᓯᖃᕆᑦ  
ᓂᑭᑦᑖᕆᐊᖃᓚᐅᖅᓯᒪᓐᓂᕈᕕᑦ.

•	 ᐊᑕᐅᓯᕐᒧᑦ ᐅᖃᐅᓯᕐᒧᑦ ᐅᖃᐅᓯᕆᒃᑭᒃ ᖃᓄᐃᑦᑑᖕᒪᖔᑎᒃ ᐅᓪᓗᖅ ᐅᓐᓄᐊᕐᓗ.
•	 ᐅᑲᓕᖅ ᑎᕆᓗ ᓈᒻᒪᒃᑐᒥᒃ ᐊᖏᖃᑎᒌᒐᓱᒋᕕᒋᒃ? ᓱᒻᒪᑦ?
•	 ᑎᕆ ᓂᕿᑐᕐᔪᐊᓚᐅᖅᑐᖅ. ᐅᑲᓕᖅ ᐸᐅᕐᖓᖅᑐᕐᔪᐊᓚᐅᖅᑐᖅ. ᓇᓕᐊᖕᓂᒃ 

ᓂᕆᔪᒪᓇᔭᖅᐱᑦ? 

ᑎᑎᕋᕐᓂᖅ
ᑖᓐᓇ ᐅᓂᒃᑳᖅᑕᐅᔪᖅ ᑲᒪᓇᖅᑐᓂᒃ ᐅᖃᐅᓯᕐᓂᒃ ᐊᑐᖅᐸᒃᑎᓪᓗᒋᑦ. ᓂᐱᖃᖅᖢᑎᒃ 
ᑲᒪᓇᖅᑐᓂᒃ ᐅᖃᕌᖓᒥᒃ, ᑎᕆ ᐅᑲᓕᕐᓗ ᐊᐅᓚᑦᑎᔪᓐᓇᓚᐅᖅᑑᒃ ᑖᖅᑐᒥᒃ ᖃᐅᒪᔪᒥᒡᓗ. 
ᑲᒪᓇᖅᑐᒥᒃ ᐅᖃᕈᓐᓇᕋᔭᕈᕕᑦ ᖃᓄᐃᓕᑎᑦᑎᓂᐊᕐᓗᑎᑦ, ᖃᓄᐃᓕᑎᑦᑎᓇᔭᖅᐱᑦ? ᑭᓱᒥᒃ 
ᐊᓯᔾᔨᖅᓯᔪᓐᓇᕈᒪᓇᔭᖅᐱᑦ? ᑎᑎᕋᐅᓯᕆᓗᒋᑦ ᑲᒪᓇᖅᑐᑦ ᐅᖃᐅᓯᑦ ᖃᓄᐃᓕᑎᑦᑎᔪᓐᓇᖅᑐᑦ! 

ᖃᐅᔨᓴᖅᑐᓕᕆᓂᖅ: ᑕᓪᓕᒪᑦ ᐃᒃᐱᒍᓱᒍᑎᑦ 
ᑎᕆ ᐅᑲᓕᕐᓗ ᐊᔾᔨᒌᙱᑦᑐᓂᒃ ᐃᒃᐱᒍᓲᑎᖏᓐᓂᒃ ᐊᑐᕆᐊᖃᖅᓯᒪᔫᒃ ᐅᓂᒃᑳᕐᒥ. ᐅᑲᓕᖅ 
ᑎᕆᒥᒃ ᓈᓚᒐᓱᒋᐊᖃᖅᖢᓂ. ᑎᕆ ᓇᐃᒪᔪᓐᓇᖅᖢᓂ ᐊᖑᓇᓱᖕᓂᐊᖅᑕᒥᓂᒃ. ᑕᒪᕐᒥᒃ 
ᓂᕆᔭᒥᖕᓂᒃ ᒪᒪᕆᔭᖅᓯᐅᖅᖢᑎᒃ. ᐃᓕᓐᓂᐊᖃᑎᒌᓄᑦ, ᑕᓪᓕᒪᓂᒃ ᑎᑎᕋᕐᓗᑎᑦ ᑕᒪᐃᓐᓂᒃ 
ᐃᒃᐱᒍᓲᑎᓂᒃ (ᑕᐅᑐᖕᓂᖅ, ᐊᒃᑐᖅᓯᓂᖅ, ᐆᒃᓯᓂᖅ, ᑐᓵᓂᖅ, ᐊᒻᒪ ᓇᐃᒪᓂᖅ) ᐱᓇᓱᐊᕈᓯᕐᒥ 
ᖃᓄᐃᓕᐅᕐᓂᓯ ᒪᓕᒡᓗᒋᑦ, ᐅᔾᔨᕈᓱᑦᑎᐊᕆᐊᕐᓗᓯ ᖃᓄᖅ ᑕᓪᓕᒪᑦ ᐃᒃᐱᒍᓲᑎᑦ ᐊᑐᕐᒪᖔᔅᓯᐅᒃ. 
ᑎᑎᕋᖅᐸᓪᓕᐊᓗᒋᑦ ᑎᑎᕋᐅᔭᕐᓗᒋᓪᓘᓐᓃᑦ ᑎᑎᕋᕐᕕᒃᓴᕐᔪᐊᕐᒧᑦ.

ᑎᑎᖅᑐᒐᕐᓂᖅ: ᐅᓄᐊᖅ ᐅᓪᓗᕐᓗ
ᑎᑎᖅᑐᒐᖅᑎ ᕿᕐᓂᖅᑐᓂᒃ ᖃᐅᓪᓗᖅᑐᓂᒡᓗ ᑎᑎᖅᑐᒐᕈᑎᖃᖅᑐᖅ ᐅᖃᓕᒫᒐᕐᒥ, ᐅᓪᓗᖅ 
ᐅᓐᓄᐊᕐᓗ ᐊᔾᔨᒌᙱᓐᓂᖏᓐᓂᒃ ᓴᖅᑭᑦᑎᓪᓗᓂ. ᑎᑎᖅᑐᒐᕐᓂᕐᒥ, ᑕᖅᓴᑦ ᐊᕕᒃᑕᐅᓯᒪᕙᒃᑐᑦ 
ᐆᓇᔪᒃᑐᓄᑦ ᓂᒡᓕᓇᔪᒃᑐᓄᓪᓗ. ᐊᒥᐊᕆᒋᑦ ᒪᕐᕉᖕᓂᒃ ᐊᔾᔨᙳᐊᕐᓂᒃ, ᐱᖃᑖ ᐅᓪᓘᓗᓂ, 
ᐱᖃᑖ ᐅᓐᓄᐊᖑᓗᓂ. ᐅᓪᓗᙳᐊᕐᒧᑦ ᐊᔾᔨᙳᐊᕐᒧᑦ, ᐆᓇᔪᒃᑐᐃᓐᓇᕐᓂᒃ ᑕᖅᓴᓂᒃ 
ᐊᑐᕐᓗᑎᑦ (ᐊᐅᐸᖅᑐᑦ, ᐅᕕᓂᐅᔭᑦ, ᖁᖅᓱᖅᑐᑦ), ᐅᓐᓄᐊᙳᐊᕐᒧᑦ ᐊᔾᔨᙳᐊᕐᒧᑦ, ᐊᑐᕐᓗᑎᑦ 
ᓂᒡᓕᓇᔪᒃᑐᓂᒃ ᑕᖅᓴᓂᒃ (ᐆᔭᐅᔭᑦ, ᑐᖑᔪᖅᑐᑦ, ᐃᑦᑎᐅᔭᑦ). ᐊᒥᐊᕌᓂᒃᑐᑦ ᑭᐳᖏᓐᓄᐊᕐᓗᒋᑦ 
ᐃᓕᓐᓂᐊᖃᑎᒌᑦ ᐊᒥᐊᖅᓯᒪᔪᓂᒃ ᕿᒥᕐᕈᖃᑎᒌᒡᓗᑎᒃ. ᐃᓕᓐᓂᐊᖅᑎᑦ ᐱᓱᑲᑕᒡᓗᑎᒃ ᐊᓯᒥ 
ᐊᒥᐊᖅᓯᒪᔭᖏᓐᓂᒃ ᕿᒥᕐᕈᔪᐃᓐᓇᐅᓗᑎᒃ. 

•	 ᓇᓕᐊᒃ ᐊᒥᐊᖅᓯᒪᔪᑦ ᐱᐅᒋᓛᕆᕕᒋᑦ, ᐆᓇᔪᒃᑐᓂᒃ ᐊᒥᐊᖅᓯᒪᔪᑦ ᐅᒡᕙᓘᓐᓃᑦ 
ᓂᒡᓕᓇᔪᒃᑐᓂᒃ ᐊᒥᐊᖅᓯᒪᔪᑦ? 

•	 ᓈᓴᐅᓯᕆᓂᕐᒧᑦ ᐊᑐᕐᓗᒍ, ᓇᓗᓇᐃᔭᕐᓗᒋᑦ ᖃᔅᓯᑦ ᓇᓕᐊᖕᓂᒃ ᐱᐅᒃᓴᕐᓂᖅᓴᐅᖕᒪᖔᑕ. 
ᑭᒡᒍᑕᐅᔪᑦ ᑭᑉᐹᕆᒃᑐᑯᑖᓄᑦ ᐊᖕᒪᓗᖅᑐᒧᓪᓘᓐᓃᑦ ᓇᓗᓇᐃᕐᓗᒋᑦ.


